
A ENSINANZA POR INDAGACIÓN

A ensinanza por indagación data de fai moito tempo, no sentido de que os estudiantes aprenden
da actividade, a través das experiencias prolongadas na resolución de problemas do mundo real e da
discusión con outros estudiantes e co profesor.

A indagación e un termo central na reforma da educación científica. Así nos EE.UU. dende a
segunda metade do século XX as boas prácticas de ensinanza e aprendizaxe da ciencia téñense
asociado cada vez máis o termo indagación (inquiry) (Anderson, 2002), e a actual reforma da educación
científica (AAAS, 1990; NRC, 1996) xeraliza concepcións de ensinanza e aprendizaxe por indagación,
sendo un dos poucos temas que solapa os plans de estudios da ciencia preuniversitaria nos diferentes
países do mundo (Millar e Osborne, 1998; Ab-el-Khalick, 2004).

Os estudiantes de todos os niveis deberían de ter a oportunidade de empregar a investigación
científica e desenrolar a habilidade de pensar e actuar de maneira asociada a investigación, incluíndo
facer preguntas, planear e dirixir investigacións, empregar ferramentas apropiadas e técnicas para
recoller datos, pensar crítica e loxicamente sobre as relacións entre evidencias e explicacións, construír
e analizar explicacións alternativas e comunicar argumentos científicos.

DESENVOLVEMENTO DO TRABALLO

Presentamos unha experiencia para a educación activa e participativa, na que de maneira natural
se logra integrar a resolución de problemas, traballos prácticos e actividades de investigación unha
orientación de ensinanza por indagación. Un de nós foi o profesor responsable e outro actuou como
asesor, utilizando como documentación básica o relato retrospectivo da experiencia e as memorias que
cada grupo de estudiantes presentaba de cada traballo.

CÓMO SE REALIZARON AS INVESTIGACIÓNS

O comezo do curso o profesor propón os alumnos se queren participar no premio Luis Freire de
investigación científica para escolares, de forma voluntaria, e para empezar teñen un prazo de unhas
dúas semanas para presentalas cuestións sobre as que queren investigar. Normalmente tódolos
estudiantes do curso de 4º da ESO e ou de 4º de Diversificación apúntanse nesta primeira fase. A
participación pode ser individual ou en grupos como máximo de 5 alumnos/as. Tal e como indican as

bases do premio as memorias correspondentes os traballos deben ser orixinais e inéditos, conterán a
descrición das tarefas e das experiencias realizadas, os datos obtidos e as hipóteses ou conclusións
establecidas.

OS CAMBIOS O LONGO DO PROCESO

Para o profesor moitas cousas teñen cambiado dende a primeira participación. No primeiro
lugar a súa función, pois o que empezou sendo unha actividade para captar o interese de alumnos
desmotivados transformouse en algo fundamental na programación de 4º da ESO na materia de Física
e Química. Tamén destaca a mellora na calidade das memorias, xa que as primeiras si que resultaban
menos exhaustivas e profundas.

VALORACIÓN DO PROFESOR

Case todo é positivo. Ve un ambiente de traballo magnífico, compañeirismo e axuda entre os
distintos grupos, ofrécense e préstanse material, moito esforzo pois son poucos os estudiantes que non
quedan mais tempo fora do horario escolar, bo ambiente de clase, trato cordial e amable, tamén co
profesor, a confianza que se adquire o longo do traballo, o inmersos que lles ve nas investigacións,
como se axudan en certas medicións uns grupos a outros.

Se algo se pode considerar como negativo é a cantidade de tempo que lle dedican a cada unha
das investigacións, pois a medida que van pasando as semanas os alumnos de 4º da ESO lles vai
custando máis, sobre todo se aparecen dificultades na parte práctica da investigación.

COMENTARIOS DOS ALUMNOS-INVESTIGADORES

Aínda que non se realizou un traballo específico de avaliación, das memorias dos traballos de
investigación centradas no desenvolvemento da actividade e non na súa valoración, pódense extraer
as opinións moi positivas dos estudiantes de diferentes traballos.

VALORACIÓN EXTERNA

O profesor recorda varias charlas con algúns familiares, como por exemplo o irmán maior dun
alumno, a nai doutro, os pais doutro alumno comentaron que estaban moi orgullosos e que no pobo todo
o mundo lles comenta o que fixo seu fillo e lle din que estaba moi nervioso antes da presentación do
traballo ante o tribunal do premio.

Outro motivo de satisfacción teñen sido as repercusións nos medios de comunicación da bisbarra
e da provincia:

CONCLUSIÓNS

A experiencia dos traballos prácticos a partir de cuestións prantexadas polos propios estudiantes
co obxectivo de ser presentadas nun concurso de investigación escolar, realizados como actividades
abertas tipo investigación polos estudiantes en grupo baixo a coordinación do profesor dentro e fora do
horario escolar, e a pesar que tamén se recoñece o notable esforzo empregado polos participantes foi
valorada globalmente como claramente positiva por tódolos participantes (estudiantes, profesor, incluso
familiares).

Esta modalidade de traballo parece manter o interese dos participantes, algo difícil de conseguir
incluso en actividades innovadoras, e ten pasado a ocupar un papel central na actividade dos estudiantes
e o profesor.

